
A'ij ti tira'uyu'uxaca'a a'ijjna i
San Juan, i ti seij

fniuucari ti ruurican e'thuatedjtuaani

1 Jime'en a'ijjna { Jesus ti Cirfistu'u pu'een, a'fi
pu jéjcua imua seijre'eca'a tij na'a ti yu e'iré'ene.
A'ii pu ajta a'iin pu'een i tej rdanamuajri'i a'ij ti ye'l
tiu'utaxdjtaca'a. Teen tu teajta taji'i jin raaseij, tea-
jta tiyen raamud'a ja'ati ti pu'eene'e, teajta tiyen
tamudjca'a jin ra'ajtamudriej te'fina ti niuucari
pu'een ti ajta ruurican e'ihuatedjtuaani. 2 Ajta, a'fi
pu huataseijre a'{jna ti ruurican e'ithuatedjtuaani.

Teajta iteen, teen tu raaseij. Teajta tiyen
tiraataxajta, teajta tiyen teja'amua'ixaate'e te'fjna
ti rusén jin 1'i ruuri, ti ajta jemin seijre'e { rutaata {
Dios. Ajta, a'{i pu téjmi jemi huataseijre.

3 A'Yj tu teajta tiyen tejd'amua'ixaate'e te'fjna
{ tej raaseij, teajta { tej rdanamuajri'i, sej si sea-
jta mu'een siyen che'atd sena'a tid'umua'ati tetij
iteen ti'imua'atze tej ti naijmi'i ta'thuaamua'a
tad'ara'ani. Jee xaa ne'u, teen tu jemin seijre'e,
te'fjna i Dios jemi { tej rdjya'upua. Teen tu teajta
tiyen che'atd tena'a jemin seijre'e te'fjna jemi i
ti yaujra'an pu'een { Dios, a'ijna { Jesus, { ti ajta
Cirfistu'u pu'een.

4 Ayee tu 'een jin tiyen teja'amuayu'use'e ti ij
ayén raanaijmi'ire'en { ti jamuaata'aca sej jime'en
rutémua'ave'e.

Dios pu téjmijemi seijre'e ti ayén che'atd na'a 'een
tij tatzari

5 A'ii pu a'fin pu'een { niuucari { ti Ciriistu'u
ayén titaatd'ixaa ti nu'u a'iin Dios ayén téjmi jemi
seijre'e tij tatzari ti ayén tatatzavi'i { ta tzajta'a, ajta
nu'u capu a'atzu jemin seijre'e ti'itij ti a'ij pua'a
'een, ti ayén che'ata na'a 'een tij tica'ari.

6 T{ pua'a tiyen te'jjna jetze tiyen mé
titeja'ujujhua'ane'en a'u ti a'utica'a teajta
rd'antixdata tiyen titeeju'un a'u yee tej Dios jemi
seijre'e, catu jé'iyecan jin tiyen ti'ititacha'ii sino
teti'thua'itaca tu'u.

7 Mi teajta iteen, ti pua'a tiyen che'ata tena'a
te'fjna jetze tiyen titeeju'un, te'jjna jetze ti
tatatzavi'l, a'fi pu ri'i taruure tej ti tiyen temua'a
naa ta'thuaamua'a ta'ara'ani. Ajta, a'ijjna ti
yaujra'an pu'een { Dios, a'ijjna i Jesus, a'ii pu
ajta td'ari'ira nain tifj na'a { tej jin ateaturaaveca
i Dios jemi. A'ii pu ayén taruure a'ijjna jime'e
ti ari huami'i ta jetze me'ecan. A'ij pu jin ayén
tira'irdaxire { ruxuure'e.

8 T{ pua'a tiyen tiraataxdj yee tej nu'u cai ti'itij
jin atedturaaveca i Dios jemi, ayée tu tajiimua'a
tena'a tacuanamua. Ajta, a'jjna { niuucari ti ayén
ti'ayajna, capu téjmi jemi seijre'e. 9 Mi teajta iteen,
ti pua'a tiyen tiraataxadj { tej jin autedjturaa { Dios
jemi ayée tu t1' ijmua aree ti Dios ra'ard' astejsin
a'ijna jime'en ti ]m te' ataujratznrll ti nu'u ayen
titaata'uuni'i nain jime'e { tej jin auteajturaa i
jemin. Teen tu teajta tiyen ti'jjmua'aree ti ayén
tiraavijte'e ti Dios ayén titaata'uuni'i.

10 Tf pua'a tiyen t1raataan yee tej nu'u cai
ja'andj ti'it{j jin autedjturaa { Dios jemi, ayée pu

huataujmua'a { tej teri tiyen te'ijna jime'en raata-
mud'a { Dios ti nu'u a'in ti'ihua'itaca. Ajta a'jjna
{ niuucari ti ayén téjmi jemi raatedjtuaa, capu xaa
ne'u a'atzu téjmi jemi seijre'e.

2

Ajta a'ijna i Cirlistu'u, a'fi pu ti'ixi'epi'intare’e ite-
jmijetze me'ecan

1 M{ sej niyaujmua'a, mi nej hudpi'i
ja'amuaxe'eve'e, ayeée nu 'een jin
tejd'amuayu'use'e sej si cai ti'itij jin auteaturan
{ Dios jemi. Mi ajta, ti pua'a ja'ati ayén ti'itij jin
teuutedturan { Dios jemi, seij pu taya'upua jemin
seijre'e ti ta jetze me'ecan ti'ixi'epi'intare'e. A'ii pu
a'fin pu'een a'ijjna { Jesus ti ajta Cirlistu'u pu'een.
A'ii pu urari'ene'acan jin seijre'e { Dios jemi.
2 Cirfistu'u pu ajta ta jetze me'ecan ri'i tiraatd'a
i Dios ti ij cal pualijtzi taatd'an a'fjna jime'e { tej jin
autedjturaaijemin. Ayee pu ajta che'atdna'ahud'a
japua huaniud naijmi'ica a'acht mej pua'amé { mej
yen huachéjme { chaanaca japua.

3Ti{pua'a tiyen tird'astijre'e a'ij ti a'{in titaata'aij,
ayeée tu a'jjna jin tiyen ti'ijjmua'aree tej jé'iyecan
jin tiyen ti'jjmua'ate. 4 T{ pua'a seij ja'ati cai
rd'astijre'e a'ij ti titaata'aij, ajta ti pua'a a'ijjna {
ja'ati ayén tiu'utaxaj yee ti nu'u ayén ti'ijjmua'ate
a'ijna { Jesus, a'jjna { ja'ati, ayée pu ti'ihua'itaca.
Ajta, capu jé'iyecan jin ti'itiujcha'ii.

> Mi ajta, ti pua'a a'jjna {ja'ati ayén tira'ard'asten
a'ljna 1 niuucari { ti téjmi jemi huatétuiihuaca'a,
ayée tu te'fjna jin ti'ijmua'aree ti ayén raanaijmire
tzajta'an a'ijna{ja'atitia'iin jé'iyecan jin raxi'eve'e

i Dios nain jime'e. Ayee tu teajta te'fjjna jin
ti'jjmua'aree tej tiyen te'ijna jemi seijre'e { Dios.
6 Ajta ti pua'a ]a 'ati ayén tid' u]se1]rata ti a'ii pu
mu]mu ayénnu'u urari'ene'acan jin se1]re ejemin
i Dios, ayee pu ajta tiu' UJXG eve'e ti a'fin ja'ati ayen
che'atd na'a ri'i ti'itiujcha'ii tij ajta a'iin Cirlistu'u ri'i
ti'itiujcha'iica'a.

Ajta a'jna{niuucari ti jéjcuacan jin ti'ita'aijte'e

7 Mi nej ja'amuaxe'eve'e, canu jéjcuacan jin
teja'amuayu'use'e { ti jin titaata'aij { Dios, sino
a'jj nu jin teja'amuayu'use'e ne'ifjna { niuucari
ti jéjcua imud Dios ayén a'ijna jin titaata'aij tij
na'a ti jéjcua imud seijre'eca'a mu'ejmi jemi tij
na'a ti y1'1 e'iré'ene. Ajta a'ijna ti jéjcua imua jin
titaata'aij { Dios, a'ii pu a'iin pu'een { niuucari { sej
rdanamuajri'i.

8 M{ neajta inee, neajta nu jéjcuacan jin
teja'amuayu'use'e ti ayén ti'ayajna a'ijna jemi, ajta
mu'ejmi jemi, a'iné pu'uri te'entipud'ari a'ijjna
ti a'uun é'eseijre'e a'u ti a'utica'a. Ajta pu'uri
a'utéjche ti huatatatzave'en a'ijna ti jé'iyecan jin
tatatzavi'i.

9Tipua'aja'ati ayén ti'ujseijrata ti a'fin miijmu
ari nu'u a'uun a'ume a'u ti d'uneeri'i, mi ajta
a'fjna {ja'ati, a'ii pu ru'ihuaara'a ticha'iire'e, a'ii pu
ajta auche'e a'uun auumé a'u ti a'utica'a a'u ti cail
a'atatzave'e.

10 Ajta a'fin { ja'ati ti raxi'eve'e { ru'ihuaara'a,
a'i pu xaa a'uun auumé a'u ti d'atatzave'e f{
tavastara'a. Ajta capu ti'it{j jin a'aturda { Dios jemi.
11 Mi ajta, a'fin { ti réjcha iire'e { ru'thuaara'a, a'
pu a'uun é'eseijre'e a'u ti a'utica'a. A'ii pu xaa auj

auumeé a'u ti a'utica'a, ajta capu ramua'aree a'u ti
a'ume a'iné tica'ari pu ayén raaruu ti ij aracun.

Tej nu'u cat ti'ixe'eve'e a'lina ti yen seijre'e i
chaanacajapua

12 Ayee nu 'een jin tejd'amuayu'use'e
mu'ejmi mi sej niyaujmua'a a'iné Dios pu ayén
tejdmuaatd'uuni'iri'i { sej jin autedjturaa { jemin
a'fjna jime'e a'ij ti huarij a'jjna { Jesus. 13 Seajta
mu'een, mi sej hud'avaujsimua'a pu'een, ayée
nu 'een jin tejd'amuayu'use'e a'iné mu'een xu
ramua'ate se'fjna ti tfj na'a jéjcua imuad seijre'eca'a,
ajta tfj na'a ti yu e'iré'ene seijre'e. Seajta mu'een,
mi sej teemua, ayée nu 'een jin teja'amuayu'use'e
a'iné mu'een xu seri ra'antimud'iti se'ijna f{
Xi€jniu'ucari ti a'ijj pua'a 'een.

Seajta mu'een, mi sej yaujmua'ame'en pu'een,
ayée nu 'een jin tejd'amuayu'use'e a'iné mu'een
Xu ramua'ate se'ijjna { tej rajya'upua. 14 Ayee
nu neajta 'een jin tejd'amuayu'use'e mi sej
hud'avaujsimua'a pu'een a'iné mu'een xu seri
ramua'ate se'fjna ti jéjcua imud seijre'eca'a tij
na'a ti yu e'iré'ene. Ayee nu neajta 'een jin
teja'amuayu'use'e mi sej teemua a'iné mu'een
Xu temua'a naa té'eviicua'i. Ajta a'ijjna { niuucari
ti Dios ayén téjmi jemi raatedjtuaa, a'ii pu mu'ejmi
jemi seijre'e a'iné mu'een xu ra'astijre'e. Mu'een
Xu seajta seri ra'antimud'iti se'jjna { Xiéjniu'ucari
ti a'jj pua'a 'een.

15 Ayee nu teja'amua'ijcate'e sej cai siyen ti-
hud'ijchuej a'imej { mej yen japuan huachéjme i
chaanaca. Setd'aj cai seajta siyen ti'ijxe'eve'e tij
na'a i ti ti'iseijre'e iiyen chaanaca japua. Ja'ati ti

na'a ti raxi'eve'e hua'aye'ira { mej yen huachéjme
liyen chaanaca japua, capu ajta cui'i raxi'eve'e {
Dios.

16 Ayee pu xaa ne'u ti'ayajna, a'iné tij na'a
ti ayén ti'iseijre'e iiyen chaanaca japua, yen pu
me'ecan. Tij na'a { mej miyen tité'ujca'ane a'ij
ti tzajta'an tdsiseiiri, ajta tij na'a { mej raseij
ti ca'anijra'a hua'atd'aca mej mi me'ijjna jime'e
t'inecua'atzen, ajta naijmi'i tij na'a { mej jime'en
a'ujtzaahuate'e, nain tij na'a ti ayén 'een, a'ijj pu
jetze mé je'evé'eme { hud'amua'atziira'a { mej yen
seijre'e {iyen chaanaca japua. Capu Dios jemi
é'eme'ecan. 17 Ajta tfj na'a tihud'a jetze ruxe'eve'e
a'imej { mej yen seijre'e fiyen chaanaca japua, ajta
a'jjna tij na'a { mej jetzen tité'ujca'ane, a'i pu xaa
te'entipud'ajte'esin.

Mi ajta a'ijna { ti ayén tird'astijre'e a'ijj ti
ti'ijxe'eve'e { Dios, a'ii pu ruuri huatedturaasin {
jemin tij na'a rusén jime'e.

A'fjna ti nu'u ayén ti'ayajna, ajta a'ijna ti nu'u
hua'itzi pu'een

18 Mi sej yaujmua'ame'en pud'een, pu'uri tin
teja'uré'enejsin a'djna xicdara'an ti jetzen nain
te'entipud'ajte'esin. Mu'een xu seajta seri
rdanamuajri'l ti a'in ayén huataseijre'esin a'jjna
ti rajcha'iire'e { Cirlistu'u. Jee xaa ne'u, ayée
pu ti'ayajna mej meri mu'iit{ huataseijre { mej
rajcha'iire'e Cirfistu'u. A'{j tujin tiyen ti'ijmua'aree
tiaritimua'a teja'uré'enejsin a'ijjna xicaara'an jetze
ti nain te'entipud'ajte'esin.

19 A% mu ta jemi tithuii. M{ majta, camu
ta jetze ajtéme'ecantaca'a. Ti pua'a miyen

ta jetze ajtéme'ecantache'e, a'i mu ta jemi
huateaturanche'e. Mi majta, ayée mu 'een jin
ajtacij ti ij ayén huataseijre'en mej cai naijmi'i ta
jetze ajtéme'ecan.

20 Ajta a'fin { xiéjniu'ucare'ara'an { Dios, a'{ pu
ari huatedjturaa mu'ejmi jemi, ajta a'ii pu ayén
tejamuaatd'aimua'atziira'a sej sinain jé'iyecan jin
tid'umua'ati.

21 Canu ne'fjna jin tejd'amuayu'use'e ne'{jna
jime'e sej cal jé'iyecan jin ramua'aree se'ijna ti
ayén ti'ayajna sino ne'ijna jime'e sej xaa siyen
ramua'aree. Ajta ti'it{j ti ayén hua'itzi pu'een,
capu a'iranineica a'jjna jetze ti jé'iyecan jin ayén
ti'ayajna.

22 ;Ni secal ramua'aree ja'ati ti a'fin pu'een ti
ti'thua'itaca? Jee xaa, a'ii pu a'iin pa'een { ti ayén
ti'ixa yee ti cai Jesus a'iin pu'een i Cirfistu'u. A'ii pu
a'fin pu'een ti rajcha'iire'e a'yjna i Cirfistu'u, a'ijjna
i ja'ati ti ayén che'ata na'a mé ruujipua a'ijna i tej
rajya'upua, ti ajta mé raujipua a'dn ti yaujra'an
pu'een { Dios. 23Ja'ati ti na'a ti mé ruurieni a'{jjna
ti yaujra'an pu'een, capu ajta ri'i ti'iseijre'e a'jjna
jemi i tej rajya'upua. Mi ajta, a'iin ti ayén tiraataxaj
yee Jesus pu a'iin pu'een a'ijna ti yaujra'an pu'een
Dios, ti pua'a ayén hudrini, a'éi pu ajta ri'i ti'iseiire'e
a'ame { Dios jemi.

24 Seajta mu'een, ayée xu hudrini. Ché'e a'fin
niuucari { sej jéjcua imua raanamuajri'i, ché'e ayén
mu'ejmi jemi huatedturan. Ajta a'fjna { niuucari {
sej jéjcua imud rdanamuajri'i, ti pua'a ayén mu'ejmi
jemi huatedturan, ayée xu seajta mu'een naimi'i
ri'i ti'iteseiire'e Xa'aju'un se'{jna jemi ti yaujra'an
pu'een i Dios, seajta se'fjna jemi { tej rajya'upua.

25 Ajta a'ii pu a'fin pu'een f{ ti jin te'ataujratziiri'i
itejmijemi ti ayén titdaci'iti tej tiyen rusén jin ruuri
ta'ara'ani{jemin.

26 Ayee nu tejd'amuayu'use'e ne'imej jime'en
{ mej miyen tejd'amuahua'itze'e. 27 Mi{ sea-
jta mu'een, auche'e pu mu'ejmi jemi seijre'e
a'fjna { mua'atziira'a ti a'fin xXiéjniu'ucare'ara'an
i Dios ayén tejamuaata'a. A'fj pu jin cai ayén
tid'ujxe'eve'etija'atiayén tejamud'itiii, a'iné a'jjna
i mua'atziira'a, ay€e pu teja'amua'itiii nain jime'e.
A'ii pu ajta jé'iyecan jin teja'amua'itiii, ajta cai
tejd'amuahua'itze'e. Setd'aj siyen che'ata sena'a
huarini a'ij ti ari tejdmuaatd'itiiiri'i, seta'aj naijmi'i
huateaturan { jemin.

28 Ajta i'i, mi sej yaujmua'ame'en pu'een,
seta'aj siyen naimi'i huateaturan { jemin tej ti
tiyen a'ataca'anéecan jin ra'ancuré'evi'itin a'ajna
XiCdara'an ti jetzen huataseijre'esin. Setd'aj
seajta siyen huarini ti ij cai ta'atatévi'iraste'en f{
jemin. 29 Tf pua'a seri mu'een ramua'aree ti a'fi
pu ara'axcdacan jin seijre'e { Dios, xu'uri seajta
ramua'aree ti ayén ti'ayajna ti ja'ati ti na'a ti ayén
xi'epi'in ti'itivjcha'ii, a'{jna { ja'ati, a'fi pu xaa a'tin
Dios jetze airdane.

3

fyaujmua'ame'en { Dios
1Jee xaa ne'u, setd'aj se'ijna jetze tit'umua'ati ti
a'fin { tej rdjya'upua, ayén jeihua huapi'i taataxi'eve
a'iné a'ii pu xaa taatéya'upuajtaca'a. A'ij tu jin,
tu'uri yaujmua'ame'en pu'een { Dios. A'fj mu jin

caitamuajte a'iime {mej yen huachéjme {chaanaca
japua me'ijna jime'e mej cai raamuad'a.

2Mi nej jd'amuaxe'eve'e, tu'uri yaujmua'ame'en
pu'een { Dios. Mi ajta cai xi a'ijj amitieere'e
a'ij tej éene'e td'aju'un. Mi teajta iteen, ayée
tu ti' ijmua aree ti ayen ti'itaci'iti a'ajna Xicaara'an
jetze { ti jetzen huataseijre'esin. A'ii pu seici€ taru-
uren ye ta jetze tej ti tlyen che'ata tena'a éene'e
td'ara'ani tij ajta a'fin éene'e se1]re e u ta japua
a'iné a'ajna tu raseijran te'fjna a'ij ti 'een.

3 Ajta, ja'ati ti na'a ti ayén ti'ijchu'eve'e a'jjna ti
ayeén tirdaci'iti, ayée pu a'jjna jin ri'i ruruuren ti
ayén che'ata na'a rumua'atziira'a jime'en ri'éene'e
selire'e d'ara'ani tij ajta a'fjna{ Jesus ti ajta Ciriistu'u
pu'een. 4 Mi ajta, ja'ati tina'a ti ti'itij jin até'itzeaara
i Dios jemi, a'ii pu ajta raatéxieehuata a'ijna i
niuucari ti jin Dios ti' al]ta A]ta tij na'a { mej ]m
até'itzeaara, ayee pu sel]re e { Dios jemi ti ayen
che'atd na'a 'een { mej jin raatéxieehuata me'ijna
iniuucari ti ajta jin Dios ti'aijta.

5 Ajta, xu'uri ramua'aree ti ayén 'een jin hu-
ataseijre a'jjna ti'ijj ayén ra'uré'uuna i tej jin
autedjturaa { Dios jemi. Ajta, capu a'atzu ti'itij jin
até'itzeaaraiDiosjemia'ijnaJesus, ti ajta Ciriistu'u
pu'een. 6 Ajta, ja'ati tina'a ti Dios jemi seijre'e capu
ajta d'atura { jemin. M ajta, ja'ati ti na'a ti ayén
ti'it{j jin até'itzeaara { Dios jemi, a'{jna { ja'ati capuu
Xi yau'itiée jd'araa a'ij ti 'een a'ijna, capu ajta xi
raamua'a.

7 Mi sej yaujmua'ame'en pu'een, caxu
raatd'acare'en ti ja'ati ayén tejd'amuacuanamua.
Ja'atitina'a ti ayén xi'epi'in ti'itiujcha'ii, a'ti pu ayén

che'atd na'a ri'éene'ecan jin seijre'e { Dios jemi tij
ajta a'ijna { Jesus, ti ajta Ciriistu'u pu'een.

8 M{ ajta, ja'ati ti na'a ti ti'it{j jin auté'itzeaara
i Dios jemi, a'ii pu a'ijjna jetze ajtéme'ecan f
tiyaaru'u, a'iné a'ijna { tiyaaru'u, ayée pu tij na'a
j éjcuaimua te utéjche ti ayén te'uté'itzeaara tij na'a
i ti 'irf yé e'iré'ene. Ayee pu 'een jin huataseljre
a'fjna ti yau]ra an pu 'eeniDiostiijraaté'uunanain
imuari'eri'ire'ara'an { tiyaaru'u.

9 Capu até'itzeaara { Dios jemi ja'ati ti na'a ti
Dios jetze airdane. Capu ti'itij jin até'itzeaara

a'jjna jime'e ti jemin seijre e a'ijna ti Dios ayén
raateajtuaa Capu ri'iri ti a'fin ja'ati ayen ti' 1t1] jin
te'uté'itzeaara'an a'iné a'ii pu Dios jetze airdane.
10 Ayee pu a'jjna jin té'emitieere'e ja'atén mej
pu'een 1’ yaﬁjmua ame'en 1’ Dios, ajta ja'atén mej
pu'een f yaujmua ame'en f{ t1yaaru u. Capu Dios
jetze airdane ja'ati ti cai xi'epi'in ti'itigjcha'y, ti ajta
cai raxi'eve'e i ru'ihuaara'a.

Tej nu'u huataxe'eve'en seij teajta seij

7

11 Ajta, a'ii pu a'in pu'een { niuucari sej
rdanamuajri't tij na'a jéjcua imua tij na'a ti
yu e'iré'ene ti ayén tiu'ujxe'eve'e tej tiyen
titehudtaxe'eve'en seij teajta seij. 12 Tej ti cal nu'u
tiyen huarini a'ij ti rdaruu a'yjjna { Cain teecan ti

a'fjnajetze airéane a'jjnatia'ijpua'a'een. Ajtaayén
tlraa]e ica { ru'ihuaara'a. ¢Ni secal ramua'aree
a'lj ti 'een jin raajé'ica? Ayee pu a'ijjna jin
tiraajé'ica a'ijna jime'e ti a'ijj pua'a ti'itigjcha'iica'a
a'ijna. Mi ajta, x{'epi'in pu ti'itivjcha'iica'a a'jjna {
ihudare'ara'an.

13 Ne'thuaamua'a, caxu a1] tité' u]mua]ca ti
pua'a miyen tejamudjcha'iire'e a'iime { mej yen
huachéjme {iyen chaanaca japua. 14 Ayee tu te'ijna
jin ti'jjmua'aree tej cai ché'e mi'ichijta seijre'e {
Dios jemi sino tu'uri tiyen ruurican jemin hu-
atedjturaa a'ijjna jime'e tej hua'axe'eve'e te'ime;j {
ta'thuaamua'a.

Mi ajta, ja'ati ti na'a ti cal raxi'eve'e {
ru'ithuaara'a, a'i pu auche'e ayén mi'ichijta
seijre'e { Dios jemi. 15 Jee xaa ne'u, a'ijjna f{
ja'ati ti rdjcha'iire'e { ru'ihuaara'a, a'ii pu a'éin
pu'een ti ti'itecui'ica. Seajta mu'een, xu'uri siyen
ti'ijmua'aree ti cai rusén jin ruuri huateaturaasin {
Dios jemi ja'ati ti na'a ti ayén ti'itecui'ica. 16 Ayee
tu te'fjna jin ti'ijjmua'aree a'ij ti 'een ti pua'a ja'ati
jé'iyecan jin raxi'eve'e { ru'thuaara'a. A'ii pu
Jesus ti Cirlistu'u pirici, a'ii pu ta jetze me'ecan
huami'i. A'ij pu jin, ayén tiu'ujxe'eve'e tej tiyen
che'atd tena'a hudcui'ini hud'a jetze me'ecan f
ta'thuaamua'a.

17 Mi ajta, ti pua'a ja'ati ti ayén jeihua
huapi'i ti'jjcha'ii mej jin huateuUjvaire'en iiyen
chaanaca j ]apua ti pua a ajta ayen raseijra ti a'fin
ihudare'ara'an cai a'ij ti'ijjviicua'i, ajta ti pua'a cai
ré'ancu'uvajxi'in ti ij ti'it{j jin raatévaire'en, capu
a'atzu a ij ti'iri'iri ti a'ijjna ti jeihua ti'ijjcha'ii ayén
ti'ixdata a'ame ti nu'u raxi'eve'e i Dios.

18 Misej yaujmua'ame'en pu'een, tiché'e cai tiyen
tena'a ti'ixajta tej nu'u taxe'eve'e seij teajta seij.
Tiché'e caite'ijna jin tena'a tiyen ti'ixajta taniuuca
jime'e sino tiché'e jé'iyecan jin hud'axe'eve'e
te'{jna jime'e tej ti'it§j jin hua'utévaire'en {
ta'thuaamua'a.

A'ijtinu'uye'iti'iri'iritej nu'u caiti'itziiine'e{ Dios
jemi

19 T{ pua'a tiyen te'{jna jin huarini, aj tu xaa
tiyen ti'ijmua'areeren tej tiyen jé'iyecan jin ri'i
ti'ititacha'ii te'jjna jemi { niuucari ti ayén ti'ayajna.
Ti pua'a teajta te'ijna jin tiyen hudrini, aj tu ti cai
ché'e a'ij pua'a tite'utatamuajte { taxiejniu'uca jetze
te'fjna jemi { Dios. 20 T{ pua'a ayén td'axijte'e {
taxiejniu'uca, capu ruxe'eve'e tej tiyen ti'itziiine'e
a'iné jaitze'e pu ve'ecan jin ti'itéjvee { Dios cai {
taxiejniu'uca. Ajta, a'ii pu nain té'umua'aree.

21 M{ nej ja'amuaxe'eve'e, ti pua'a cai ti'itij jin
td'axijte'e { taxiejniu'uca, ayée pu 'een jin ri'iri
tej cal ti'itij jin ti'itziiine'e { Dios jemi. 22 Ayee
tu teajta te'fjna jin tiyen tira'ancuré'asin te'ijna
jemi ti'itij ti na'a tej raatahuaviira. Ayee pu a'ijna
jin ti'itaci'iti a'{jna jime'e tej tiyen tird'astijre'e a'ij
ti a'fin ti'ita'aijte'e, ajta a'jna jime'e tej tiyen ri'i
ti'ititacha'ii @'ij ti tira'ardanajche.

23 Aliipua'iin pu'een a'jjna tijin ayén ti'ita'aijte'e
tej ti tiyen té'antzaahuate'en ti a'tin Jesus yau-
jra'an pu'een { Dios, ajta a'li pu a'iin pu'een f
Cirfistu'u ti Dios ra'antihua'u, tej ti teajta tiyen tite-
huataxe'eve'en seij teajta seij a'ij ti a'fin titaata'aij.
24 Ajta a'fin ti ayén ra'astijre'e a'ij ti Dios ti'aijta,
a'ii pu ayén che'ata na'a jemin seijre'e { Dios tij
ajta Dios jemin ti'iseijre'e a'ijna { ja'ati. Ayee tu
te'{jna jin ti'jjmua'aree ti a'#in Dios ta jemi seijre'e
a'jjna jime'e ti a'fin Xiéjniu'ucare'ara'an { Dios ayén
ta jemi huatedjturaa.

4



1San Juan 4:1 xiii 1SanJuan 4:3

7

A'fjna { xiéjniu'ucare'ara'an { Dios, ajta a'jna {
Xiéjniu'ucari ti rdjcha'iire'e { Cirtistu'u

1 M{ nej jd'amuaxe'eve'e, setd'aj cail
rd'atzaahuate'e ja'ati ti na'a ti ayén ruseijrata
ti nu'u a'in Xiéjniu'ucare'ara'an { Dios
ca'anijra'a raatd'a ti tiu'utaxaj, sino seta'aj
amuacaican hua'utéeseij sej si rdamua'aree ti'itij
ti xiejniu'ucarira'a ca'anijra'a hua'atd'aca mej
miyen tiu'utaxdj. Setd'aj siyen hudrini a'iné
a'iime { mej cal jé'iyecan jin ti'ixaxa'a i Dios
jetze me'ecan, mu'iiti md meri hud'a tzajta'a
huataseijre a'imej jemi { mej yen seijre'e liyen
chaanaca japua.

2 Ayee tu te'ijna jin tirdamua'aree ti pua'a a'fin
Xi€jniu'ucare'ara'an { Dios ayén ca'anijra'a rata'aca
ti ja'ati ayén tiu'utaxdj { Dios jetze me'ecan nusu
cai. Ja'ati ti na'a ti ayén tiraataxdj yee a'iin
Jesus pu Cirfistu'u pu'een, a'ii pu nu'u ajta ayén
tehud'ira'atacan jin huataseijre liyen chaanaca
japua, ti pua'a a'ijna i ja'ati ayén tiraataxaj, a'i pu
a'fin pu'een ti a'iin Xi€jniu'ucare'ara'an { Dios ayén
ca'anijra'a ratd'aca ti ayén tiu'utaxaj Dios jetze
me'ecan.

3 M ajta, ja'ati ti na'a ti ayén seicié tiraataxaj yee
ti Jesus cal ayén tehud'ira'atacan jin huataseijre,
a'ii pu cai jé'iyecan jin ti'ixaxa'a { Dios jetze
me'ecan, sino a'# pu ayén ca'anijra'a rata'aca a'ij
ti tiu'utaxdj a'ijna { Xiéjniu'ucari ti rajcha'iire'e i
Cirfistu'u. Xu'uri siyen tirdanamuajri'i ti a'tin yen
huataseijre'esin liyen chaanaca japua. Jee xaa
ne'u, pu'uri yen seijre'e hud'a tzajta'a { mej yen
huachéjme iiyen chaanaca japua.

4 Mi sej yaujmua'ame'en, mu'een xu Dios jetze
a]teme ecan. Sea]ta seri hua'utémua'iti se'ime] i
mej hua'itzi jin ti'ixaxa'a se'fjna jime'e ti a'fin {
ti mu'ejmi jemi huateajturaa, jaitze'e pu ve'ecan
jin antigjmua'aree cai a'fjna ti yen seijre'e liyen {
chaanaca japua.

5Mimajta a'fime, a'#i mu hud'a jetze ajtéme'ecan
a'imej { mej yen huachéjme liyen chaanaca japua.
A'ij pu jin tfj na'a mej miyen ti'ixdata muad'aye'i,
a'ii pu ca'anijra'a hua'atd'aca mej mlyen tiu' utaan

a'fjna f hud'amua'atziira'a a'ime] 1me] yen seijre'e
liyen chaanaca japua. Majta a'iime { mej yen sei-
jre'e, a'fi mu miyen tihua'anamua.

6 Mi teajta iteen, teen tu Dios jetze ajtéme'ecan.
Ja'ati ti na'a ti ayén ramua'ate { Dios, a'ii pu ayén
tanamuaj. Ajta a'ijna { ja'ati ti cal ramua'ate {
Dios, a'ii pu ajta cai tanamuaj. Ayee tu 'een jin
tiyen ti'ijmua'aree ti pua'a ja'ati ayén jé'iyecan
jin ti'ixaxa'a { Dios jetze me'ecan na'ari ti pua'a
hua'itzi jin ti'ixaxa'a.

Dios pu hudpi'i taxe'eve'e itejmi

7 Mi nej jd'amuaxe'eve'e, tiché'e tiyen
titehuataxe'eve'en seij teajta seij a'iné Dios
pu ruseij ayén ca'anijra'a titatd'aca tej ti tiyen
huataxe'eve'en.  Ajta a'iin ti hud'axe'eve'e i
ruxi'ej teite, a'fi pu Dios jetze airdane, ajta a'i pu
ramua'ate { Dios. 8 M{ ajta, a'fin ti cai hud'axe'eve'e
i ruxi'ej teite, a'ii pu cai xi ramua'ate { Dios, a'iné
Dios pu jé'iyecan jin ruseij taxe'eve'e, nain xicaj
tzajta'a, ajta nain tica'ari tzajta'a.

9 Ayee pu a'fjna jin téjmi jemi huataseijre ti
Dios ayén taxe'eve'e a'ifjna jime'e ti a'fin ayén

ya'uta'iteca'a { ruyauj ti seij na'a pu'een ti ij yé
uvé'enen liyen chaanaca japua tej ti ruuri hu-
ateaturan { Dios jemi te'ijna jime'e ti a'fin ta japua
huaniu.

10 Ayee pu a'ijna jin ayén éeni'ici'e seijre'e ti Dios
ayén taxe'eve'e. Catu teen amuacai raataxi'eve
i Dios, sino a'ii pu amuacai taataxi'eve itejmi,
ajta ayén ya'uta'iteca'a { ruyauj ti ij a'in ayén
ra'uré'uuna { tej jin autedjturaa { Dios jemi ti ij cai
Dios ayén puaijtzi titaata'acare'en.

11 Mi nej jd'amuaxe'eve'e, a'iné Dios pu'uri
ayén titaataxi'eve, ayée pu tiu'ujxe'eve'e tej
tiyen che'atd tena'a hudataxe'eve'en seij teajta
seij. 12 Capu ja'ati ja'andj raaseij { Dios. Mi ajta,
ti pua'a tiyen ti'itaxe'eve'e seij teajta seij, Dios
pu ayén téjmi jemi seijre'e, ajta a'ii pu téjmi jemi
runaijmire'e a'ijjna ti jin Dios ayén ti'itaxe'eve'e.

13 Ayee tu 'een jin tiyen ti'ijmua'aree tej tiyen
jemin seijre'e, ajta ti ayén a'fin téjmi jemi sei-
jre'e a'jjna jime'e ti ayén téjmi jemi raatedjtuaa
{ ruxiejniu'uca. 14 Teajta iteen, teen tu tiyen
tiraaselj, teajta tiyen tirataxajtave ti a'in i tej
rdjya'upua, a'iéin ayén tiya'uta'iteca'a { ruyauj ti ij
ayén hua'irajtuaani a'imej { mej yen huachéjme
liyen chaanaca japua.

15 Ja'ati ti na'a ti ayén tiraataxéj yee ]esﬁs pu
nu'u a]ta Ciriistu'u pu'een, a'fi pu ajta a'fin pu eenti
yau]ra an pirici { Dios. Dios pu ]emln seijre'e a'1]na
fja'ati. A]ta a'iin { ja'ati, a'ii pu ayén che'ata na'a
seijre'e { Dios jemi.

16 A'j tu jin tiyen ti'ijjmua'aree, teajta tiyen
tird'atzaahuate'e ti ayén ti'itaxe'eve'e { Dios, a'iné
Dios pu ayén ja'andj ti na'a ti'itaxe'eve'e. Ajta a'iin

ija'ati tiayén seijre'e ti hua'axe'eve'e i ruxi'ej teite,
a'ii pu ajta jemin seijre'e { Dios. Ajta Dios pu ayén
che'atd na'a jemin seijre'e a'ijjna { ja'ati.

17 Ayee pu éeni'ici'e seijre'e ti ayén
huaujnaijmi'ire itejmi jemi tej ti cai ti'itziiine'e
a'djna Xicdara'an ti jetzen hud'axijte'en, a'ijna
jime'e tej tiyen che'atd tena'a seijre'e Iiyen
chaanaca japua tij ajta a'ijna, te'ijjna jime'e tej
hud'axe'eve'e { taxi'ej teite. 18 T{ pua'a ja'ati ayén
rachu'eve'e a'ame a'ajna xicdara'an jetze ti Dios
jetzen hud'axijte'en, capu ayén ti'itziiine'e, a'iné ti
pua'a a'ijna { ja'ati nain jin ayén ti'ijxe'eve'e i Dios,
a'{jj pu jin raatépua'ajte'esin i ru tzajta'a a'fjna ti jin
ti'itziiine'e ti Dios puaijtzi raata'an.

Ayee pu xaa ne'u ti'ayajna a'iné ti pua'a ja'ati
ayen ti'itziiine'e, a'fi pu ajta ti'itij jin rajpualijtzi
d'aye'li. Ajta a'fin ti ti'itziiine'e, capu u hu-
ateujnaijmire { ru tzajta'a ti a'éin ayén ti'ijjxe'eve'e {
ruxi'ej tevi.

19 Ayee tu te'ijna jin ti'ijxe'eve'e { Dios a'iné Dios
pu amuacai ayén titaataxi'eve itejmi.

20 T{ pua'a ja'ati ayén ti'ixajta yee a'ii pu
nu'u raxi'eve'e { Dios, ajta ti pua'a rajcha'iire'e {
ru'ihuaara'a, ayée pu ti'ihua'itaca a'ijna { ja'ati.
Ayee pu ti'een, a'iné ti pua'a a'fin cai raxi'eve'e {
ru'ihuaara'a ti ayén mé tiruusise'iran, capu a'atzu
a'jj ti'iri'iri ti a'fjna { ja'ati ayén raxi'eve'e a'ijna {
Dios ti cai ja'andj rasise'i.

21 Ajta a'ii pu a'fin pd'een { niuucari ti jin
a'fin ayén titaata'aij. Ché'e nu'u a'iin ti ayén
ti'ijxe'eve'e { Dios, ché'e a'iin ajta ayén ti'ijxe'eve'e
iru'thuaara'a.

Tejnu'uteri hua'utémuad'itite'jnatia'ij pua'a 'een,
ti ajta yen japuan seijre'e liyen { chaanaca japua
1Ja'ati tina'a ti ayén té'atzaahuate'e ti Jesus a'fin
pu'een a'ijna { Cirfistu'u ti Dios ra'antihua'u, a'{jjna
i ja'ati, a'fi pu ajta Dios jetze huanéj. Ajta a'iin
ti ayén ti'ijxe'eve'e a'ijna ti ya'upudara'an pu'een,
a'ii pu ajta ayén hud'axe'eve'e a'imej i ti ayén
hua'utéya'upuajtaca'a.

2 Ayee tu'een jin tiyen ti'ijjmua'aree tej jé'iyecan
jin hud'axe'eve'e te'imej { mej yaujmua'ame'en
pu'een i Dios te'ijna jime'e tej tiyen ti'ijxe'eve'e
i Dios, teajta tiyen tird'astijre'e a'ij ti a'fin
ti'ita'aijte'e. 3 Ajta, ayée pu huataujmua'a a'ijjna
i tej nu'u raxi'eve'e { Dios tej ti tiyen te'ijna jin
ra'ard'astijre'en te'jjna { ti jin ti'ita'aijte'e. Ajta,
capu muadri'eri tej tiyen te'ijjna jin ra'ard'astijre'en
te'{jna ti jin Dios ayén ti'ita'aijte'e.

4 Ayee pu a'ijna jin ayén ti'een a'iné ja'ati ti na'a
ti ayén Dios jetze airdane, a'# pu hua'antimud'itici
a'imej {mej yen seijre'e fiyen chaanaca japua. Ajta,
ayéetute'ijjnajin hua'antimud'itici te'fjnajime'e tej
té'atzaahuate'e.

5> A'ii pu a'iin pu'een ti hua'antimuad'itici a'imej {
mej yen seijre'e liyen chaanaca japua. A'fi pu a'iin
pu'een ti ayén té'atzaahuate'e ti Jesus a'{in pirici ti
yaujra'an pu'een i Dios.

A'Yjna t nu'u raataxdjtave a'jna §
Xiéjniu'ucare'ara'an { Dios a'ijjna jime'en a'fin ti
yaujra'an pu'een { Dios

6 Ajta a'ijna { Jesus ti Cirfistu'u pu'een, a'ii pu
a'éin pu'een ti ayén huataseijre itejmi jemi. Ayee

tu te'ijna jin ramua'aree ti a'ti pu jé'iyecan jin téjmi
jemi huataseijre ti'ij ayén huamuai'ivijhuaca'a, ajta
ayén tira'irdaxire { ruxuure'e ti'ij huami'i. Dios
pu ayén tiraataxdjtaca'a a'ijna jime'en i Jesus ti'yj
a'fin huamuai'ivijhuaca'a. Ajta ayén che'ata na'a
jime'en tiraataxdjtaca'a ti'ij Jesus huami'i, majta
raselireca'a { teite. 7 Ajta a'fin xiéjniu'ucare'ara'an
i Dios, a'ii pu ayén raataxdjtave a'ijna jime'en a'iné
a'ii pu jé'iyecan jin ti'ixaxa'a.

8 Jee xaa ne'u, mehuaica { mej miyen
raataxdjtave. A'lii pu a'in pud'een {
Xiéjniu'ucare'ara'an ti Dios téjmi jemi raateajtuaa.
A'ii pu ajta a'iin pu'een { niuucari { tej rdanamuajri'i
ti'ij Jesus ayén huamuai'ivijhuaca'a. A'ii pu ajta
a'fin pu'een{ tej jin ra'utdmua'aree ti Ciriistu'u ayén
tiu'umf{'i { ciruu jetze. Majta me'ijna { mej huaica,
naijmi'i mu miyen che'atd mena'a tiraataxajtave.

9 Ajta, ti pua'a tiyen tira'ancuré'an a'ij mej ti'ixa
i teite mej yen japuan seijre'e iiyen chaanaca
japua, ayée pu jaitze'e ayén tiraavijte'e tej tiyen
tira'ancuré'an a'ij ti ajta ti'ixa { Dios a'iné jaitze'e
puruxe'eve'e a'jj tia'iinti'ixa. A'iipua'iin pi'een ti
jime'en Dios raataxdjtaca'a, ti raataxajtaca'a a'ijjna
jime'e { ruyauj.

10 Ja'ati ti na'a ti rd'atzaahuate'e a'jjna ti yau-
jra'an pu'een i Dios, a'ijna { ja'ati, a'ii pu jemin
seijre'e a'jjna ti jime'en huataujxajtaca'a. Ajta ja'ati
ti na'a ti cal ra'atzaahuate'e { Dios, a'ii pu ayén
ti'ixa ti nu'u ti'ithua'itaca { Dios a'ijna jime'e ti cai
rd'antzaahua a'jjna ti jime'en Dios raataxdjtaca'a {
ruyauj jime'e.

11 Ajta, a'ii pu a'in pu'een ti jime'en

raataxajtaca'a, ti jime'en Dios ayén taatd'a tej ti
tiyen ruuri huatedturan { jemin tij na'a rusén
jime'e. Ajta, ayée tu 'een jin ruuri ta'aju'un te'ijna
jime'e ti a'fjna jetze ti yaujra'an pu'een, a'j pu
jetze airdninei { tej jin ruuri td'ara'ani. 12 Ja'ati
ti na'a ti jemin seijre'e a'fjna ti yaujra'an pu'een
{ Dios, a'it pu a]ta jemin ruuri huateaturaasin tij
na'a rusén jime'e. Mi ajta, ja'ati ti na'a ti cal jemin
seijre'e a'ijjna ti yaujra'an pu'een { Dios, capu ajta
ruuri huatedturaasin { jemin tij na'a rusén jime'e.

Tej tiyen ruuri huatedturaasin tij na'a rusén jime'e

13 Ayee nu 'een jin niyen tejamuaatayu'use
sej si siyen tirdamua'aree sej siyen jemin ruuri
huateaturaasin tij na'a rusén jime'e mi sej siyen
té'atzaahuate'e se'ijna jemi ti yaujra'an pu'een i
Dios.

14 Ajta, a'il pu a'fin pu'een ti ca'anijra'a tata'a
tej ti tiyen taxiéehua ajtedxiire { jemin. Ti{ pua'a
tiyen ti'itij tiraatdhuavii a'ij ti tiraavijte'e { jemin,
ayée tu tirdamua'aree ti a'tin ayén ti'itanamua.
15 Ajta ti pua'a t1yen tirdamua'aree ti a'fin ayen
ti'itanamua tij na'a a'ij tej ti'itij tiraatahuaviira, a'ij
tu jin tiyen teajta tirdamua'aree ti ayén titaata'asin
a'ij ti tiraavijte'e a'ijna jime'en { tej raatahuaviiri'i.

16 T pua'a ja'ati ayén ti'ijseijra ti a'fin
ihudare'ara'an ayén te'uté'itzeaara'an ti'itij jime'e
ti cal ayen ti'jjci'iti ti hudmi'ini, ché'e a'nn]a ati ayen
a'jjna jin tiraatdhuavii { Dios. Ti pua'a ayén a'ijjna
jin hudrini, Dios pu ajta ayén tiraatd'asin ti a'fin
ruuri huatedturan { jemin a'{jjna { ihudare'ara'an
ti ayén ti'it{j jin te'uté'itzeaara ti cal ayén a'ijna
jime'en tirdaci'iti ti hudmi'ini.

Mi ajta, ayée pu ajta seijre'e { mej jin
auté'itzeaara'a ti a'fjna jin ayén tiraaci'iti ti ja'ati
huami'ini. Canu niyen tejd'amua'ijcate'e sej si
se'fjna jin siyen tiraatahuavii.

17 Matij mena'a miyen me'{jna jin a'ij pua'a
ti'iterici, a'ii pu ajta a'din pu'een { mej jin
auté'itzeaara i Dios jemi. Ajta, auche'e pu téjmi
jemi seijre'e { mej jin auté'itzeaara ti ajta cai ayén
tirdaci'iti ti ja'ati a'fjna jime'en huami'ini.

fti nu'u jin te'entipud'ajte'esin

18 Teen tu tiyen ti'ijjmua'aree ti cai ti'itij jin
auté'itzeaara { ja'ati ti ayén Dios jetze airdane, sino
a'jjna { ja'ati ti Dios jetze airdane, a'fi pu ayén
té'ujcu'uve, ajta cai i Xiéjniu'ucari ti a'ij pua'a 'een
capura'ajtamijhua a'ijna { ja'ati.

19 Teen tu teajta tiyen ti'ijjmua'aree tej Dios
jetze ajtéme'ecan. Majta a'fime i seica i mej
yen huachéjme liyen chaanaca japua, naijmi'i mu
ra'astijre'e me'ijna { xiéjniu'ucari ti a'ijj pua'a 'een.

20Teajta tu tiyen ti'ijjmua'aree ti a'fin ti yaujra'an
pu'een i Dios yen huataseijre. A'ii pu ajta ayén
taatd'a tej ti tiyen tiyau'iti€e td'ara'ani tej ti tiyen
tirdamua'ati te'ijna ti ayén ti'ayajna. Teen tu teajta
te'{jna jemi seijre'e ti ayén ti'ayajna.

Jee xaa ne'uy, teen tu teajta jemin seijre'e te'ijna
ti yaujra'an pu'een i Dios, a'jjna { Jesus ti ajta
Cirfistu'u pu'een. A'il pu a'iin pu'een { Dios ti nain
jin ajta jé'iyecan jin seijre'e, ti ajta ayén titata'aca
tej tiyen ruuri huateaturan { jemin tij na'a rusén
jime'e.

Mi sej yaujmua'ame'en pu'een, ri'i Xu'u se'ijna

jime'e, sej si cal rand'amiche'en ti'itij ti na'a ti cai
Dios pu'een.

I niuucari ti jejcua, ti ajta jime'en ra'axa
a'ijnaitavastara'a, i Ciriistu'u ti ji'i Jesus ti

